
ABSTRAK 

Kajian ini adalah bertujuan bagi memerhati usaha-usaha pemuliharaan Nepenthes sp. di 

Banjaran Crocker sebagai aset pelancongan alam semulajadi. Temuramah dan soa1 

selidik dijalankan di kawasan kajian dari Januari 2007 hingga Mac 2007. Data taburan 

periuk kera, kandungan fosfat dalam tanah dan kelembapan udara dikumpulkan bagi 

memberi gambaran keadaan semasa pemuliharaan periuk kera di Mesilau. Keputusan 

menunjukkan responden setuju menyatakan terdapat lima usaha utama diperhatikan di 

kawasan kajian iaitu penerangan dari pegawai mengenai pemuliharaan alam sekitar, 

kesediaan struktur seperti papan tanda dan pagar, penyebaran risalah I pamplet 

pemuliharaan, infrastruktur berada dalam keadaan baik dan memuaskan dan lain-lain. 

Nepenthes sp. adalah tertabur secara seragam pada ketiga-tiga bulan pensampelan dengan 

nilai kandungan fosfat dalam tanah di antara 2.37 hingga 20.15 ppm. Nilai korelasi antara 

kelembapan udara dan bilangan Nepenthes sp. ialah -0.244 bagi julat kelembapan di 

antara 71 % hingga 98%. Secara keseluruhannya, usaha-usaha pemuliharaan dijalankan di 

Mesilau telah meningkatkan potensi periuk kera sebagai aset pelancongan alam 

semulajadi di Banjaran Crocker. 

ABSTRACT 

This paper aim to observed the conservation effort of Nepenthes sp. in Crocker Range 

and its potential as an esset for nature tourism. Interview and questionnaires method were 

conducted at the study site through January 2007 until March 2007. Data of soil 

phosphate content and humidity collected to give an insight of the current state of pitcher 

plan conservation in Mesilau. Respondents agree that five main conservation effort were 

observed in the research area which is briefing from the officer on conservation of the 

environment, readiness of structure like signboard and fences, distribution of 

conservation pamphlet, infrastructure are in good condition and others. Nepenthes sp. 

found distributed evenly among the three sampling month with the soil phosphate content 

ranges between 2.73 to 20.15 ppm. Correlative correlation between humidity and pitcher 

plant count is -0.244 where the humidity level is high ranging between 71 % to 98%. All 

in all, the conservation effort in Mesilau has strengthen the potential of pitcher plant as an 

esset for nature tourism in Crocker Range. 

BABI 

PENDAHULUAN 

1.1 Pengenalan 

Nepenthes sp. ialah tumbuhan karnivor yang memerangkap serangga dan haiwan kecil 

dan mencernakan mereka dengan cecair kantungnya yang mengandungi enzim, asid, 

dan alkohol (Steiner, 2002). Istilah umum bagi Nepenthes sp. ialah periuk kera. 

Terdapat juga nama-nama lain bagi Nepenthes sp.; misalnya masyarakat tempatan 

menggelarkan periuk kera sebagai mangkuk, jag, piala besar, labu, beg kecil, pasu, 

belanga, kendi, bikar, gelas, cawan dan perut (Mariate Ibrahim, 2003). Walau 

bagaimanapun, penduduk tempatan di Malaysia umumnya lebih sinonim mengelarkan 

Nepenthes sp. dengan panggilan periuk kera. Biarpun mempunyai nama atau gelaran 

yang berbeza bagi penduduk di kawasan berlainan namun ia masih dianggap sebagai 

tumbuhan yang mempunyai keunikan yang tersendiri dan sering dikaitkan dengan 

nilai-nilai mistik tempatan. Masyarakat Dusun Sabah percaya sekiranya sesiapa telah 

mengambil tumbuhan ini dari kawasan asalnya, hujan akan turun pada hari tersebut. 

Clarke (2001) telah merekodkan apabila beliau mendaki gunung dan mengambil 

periuk kera, hujan telah turun dengan lebatnya namun beliau sangat yakin 

perbuatannya (mengambil periuk kera) itu tiada perkaitan dengan hujan yang turun 

dan sekadar suatu kebetulan semata-mata. 

Terdapat rekod yang menyatakan bahawa periuk kera mempunyai kepentingan 

dalam bidang perubatan tradisional. Antaranya ialah eeeair Nepenthes tobaica 

digunakan sebagai penawar luka akibat meleeur oleh masyarakat Batak di Sumatera, 

sebagai ubat penyakit mata di Borneo Timur dan berfungsi sebagai penawar penyakit 

batuk oleh masyarakat Sunda. Oi Bangka, daun Nepenthes reinwardtiana amat 

berguna untuk merawat penyakit kulit dan air perahannya dikatakan dapat meredakan 

pendarahan. Nepenthes gracilis juga mempunyai pelbagai kegunaan, antaranya ialah 

akamya direbus dan diminum untuk menyembuhkan penyakit eirit-birit dan sakit 

perut oleh masyarakat Semenanjung Malaysia manakala air perahannya pula 

digunakan bagi merawat penyakit mulut dan lidah bagi penduduk di PuIau Lingga 

Masyarakat Bidayuh di Sarawak misalnya percaya dengan mengambil tumbuhan 

periuk kera yang masih tertutup dan menuang eecair periuk kera ke dalam mulut 

kanak-kanak, ia dapat membantu kanak-kanak itu supaya eepat bereakap. Namun 

seeara saintifiknya, keberkesanan penggunaan tumbuhan periuk kera sebagai ubat

ubatan tidak dapat dipastikan. Antara kegunaan lain periuk kera yang dicatatkan oleh 

Kurata (1976) ialah ianya digunakan oleh masyarakat Borneo dan Filipina sebagai 

bekas menyimpan air dan tempat memasak nasi dan sayur. 

Periuk kera atau 'pitcher plant' terdiri daripada tujuh genera iaitu CatopSis, 

Brocchinia, Heliamphora, Sarracenia, Darlingtonia, Cephalotus and Nepenthes 

(Clarke, 1997). Kesemua genera ini tersebar ke bahagian-bahagian henua yang 

berbeza termasuk di Amerika, Asia, Australia, Amerika Utara, Venezuela, New 

Celedonia, Madagascar, India dan China Selatan. Nepenthes sp. dibahagikan kepada 

dua kumpulan iaitu spesies tanah rendah dan spesies tanah tinggi. Spesies tanah 

rendah dapat dijumpai pada ketinggian paras laut sehingga IOOOm di atas paras Iaut 

manakala spesies tanah tinggi ditemui melebihi 1000m di atas paras Iaut. Nepenthes 

sp. dapat bertoleransi kepada keadaan tanah yang mengandungi nutrien yang sedikit. 

Nepenthes sp. hidup Iebih subur pada kawasan yang lembap, ini mungkin dapat 

menjelaskan mengapa ia jarang ditemui di kawasan panas dan kering. Van Steenis 

(1972) di dalam ' Mountain Flora Of Java ' menggelarkan Nepenthes sp. sebagai 

tumbuhan penunjuk iklim lembap. Habitat di mana Nepenthes sp. dapat ditemui 

adalah pada kawasan hutan hujan tropika, semak-samun, hutan paya, hutan gunung 

dan hutan batu kapur. Bagi hutan gunung tropika, periuk kera kebiasaanya dilihat 

menggemari kawasan hutan lumut (1500-2500 m), di mana kadar kelembapan adalah 

tinggi dan suhu jatuh dengan mendadak pada waktu malam (Steiner, 2002). Biarpun 

Nepenthes sp. mempunyai tahap toleransi pada habitat yang mengandungi nutrient 

rendah (Lloyd, 1942), mereka dilihat mempunyai kelebihan berbanding tumbuhan 

lain yang turut berada pada habitat tersebut seperti yang dinyatakan Givnish et al. 

(1984). 

Pemuliharaan Nepenthes sp. adalah agak sukar dilaksanakan. Kebanyakan 

spesies periuk kera di kawasan rendah mengkoloni di kawasan yang terganggu dan 

disebabkan bilangan mereka yang banyak, ia kelihatan bagai tidak terancam secara 

]ansung dari aktiviti manusia. lni akan mengganggu populasi periuk kera akibat 

tanggapan yang mengatakan adalah tidak salah untuk mengambil periuk kera dengan 

sewenangnya. Kontranya, sebilangan spesies periuk kera mempunyai taburan yang 

terhad dan memerlukan perlindungan yang Iebih namun kadangkala usaha 

memuliharanya tidak dapat dijalankan kerana kawasan terse but sukar untuk diterokai. 

Status pemuliharaan Nepenthes sp. adalah ia tergolong dalam tumbuhan terancam 

akibat pengambilan berIebihan penggemarnya. Pengambilan tumbuhan ini secara 

berlebihan di dalam hutan mewakili ancaman kelas kedua atau 'secondary threat' 

kepada kebanyakan spesies dan akan mengancam Nepenthes sp. seterusnya di masa 

akan datang. 

Kajian ini berhasrat bagi meninjau usaha-usaha pemuliharaan Nepenthes sp. di 

Banjaran Crocker sebagai aset pelancongan semula jadi. 

1.2 Objektif 

Kajian ini dijalankan bagi mencapai objektif-objektif seperti yang disenaraikan di 

bawah: 

a) Memerhati usaha-usaha pemuliharaan Nepenthes sp. yang dijalankan di Mesilau. 

b) Mengkaji taburan Nepenthes sp. di ''Nepenthes Trail", Mesilau. 

c) Memerhati kaitan antara bilangan Nepenthes sp. dengan kandungan fosfat tanah 

dan kelembapan udara. 

d) Menilai potensi Nepenthes sp. untuk dijadikan sebagai aset pelancongan alam 

semula jadi di Mesilau. 

1.3 Skop Kajian 

Kajian dijalankan di ''Nepenthes Trail"di Mesilau pada ketinggian lOOOm sebingga 

2000m di atas paras laut Kajian ini akan memerhati taburan Nepenthes sp. di 

sepanjang trail tersebut. Taburan diperhatikan melalui kaedah kuadrat. Parameter lain 

yang turnt dikaji ialah kandungan nutrien tanah dan kelembapan udara pada kawasan 

kajian. Hanya kandungan fosfat yang dianalisa kerana komponen ini merupakan 

kandungan nutrien yang utama bagi setiap tumbuhan. Data akhir akan dianalisa 

dengan menggunakan ujian ANOV A satu-hala dan korelasi di dalam program SPSS 

(Statistical Package/or Social Science). 

1.4 Kepentingan Kajian 

Pemerhatian terhadap Nepenthes sp. di kawasan kajian akan memberikan maklumat 

semasa mengenai taburan Nepenthes sp. sekaligus memudahkan usaha-usaha 

pemuliharaannya. Kajian ini juga akan menjadi medium dalam memerhati dan 

mencadangkan pengurusan pemuliharaan Nepenthes sp. sebagai aset dalam bidang 

pelancongan alam semulajadi. Maklumat yang dikumpulkan akan turut menampung 

kekurangan maklumat pada kajian terdahulu sekaligus memberikan pemahaman yang 

lebih jelas mengenai pemuliharaan Nepenthes sp. yang memainkan peranan penting 

dalam pemuliharaan biodiversiti hutan tropika. 

. • ( 

c 



BAB2 

ULASAN LITERATUR 

2.1 Pemuliharaan 

Perkataan pemuliharaan datangnya dari kata kerja 'to conserve' yang ditakrifkan 

sebagai "untuk menyimpan di daIam keadaan yang selamat". Pemuliharaan itu sendiri 

adalah didefinisikan sebagai memelihara dengan cennat dan menjaga sesuatu, 

terutamanya pengurusan sumber semula jadi bagi mengelakkan eksploitasi, 

kemusnahan atau kelaIaian semasa menggunanya. Pemuliharaan mengikut Dasmann 

(1984) didefinisikan sebagai penggunaan alam semulajadi dalam mempertahankan 

diversiti hidupan yang tinggi di samping menjamin asas fizikal bagi manusia sejagat 

untuk kesejahteraan berterusan. Melalui pemuliharaan, kita mampu mengekalkan 

diversiti dan kepelbagaian bidupan yang banyak dan seterusnya mencapai peluang 

yang lebih baik bagi manusia terns bermandiri. 

Pemuliharaan merangkumi penjagaan, pengurusan, pemulihan dan peninggian 

tarafpopulasi dan ekosistem terhadap pengekaIan penggunaan atau 'sustainable use'. 

Perkataan 'sustainable use' dijelaskan oleh Dasmann (1984) sebagai penggunaan 

organisma, ekosistem dan sumber yang boleh diperbaharui pada kadar yang terkawal 

di dalam kapasiti yang boleh diperbaharui. Definisi yang sering digunapakai 



7 

menjelaskan pemuliharaan sebagai perihal (proses, usaha, perbuatan) memulihara, 

memulih, memelihara dan melindungi sesuatu supaya sentiasa berada dalam keadaan 

yang baile 

Perspektif bagi kriteria pemuliharaan telah diletakkan bagi mengukur samada 

sesuatu tindakan itu dianggap sebagai tindakan pemuliharaan atau sebaliknya. 

Pendapat Dasmann (1984) dihuraikan dengan lebih lanjut oleh Fennell (1999) yang 

telah menggariskan tiga perspektif berbeza yang wujud semasa permulaan istilah 

pemuliharaan digunakan: 

1. Pemuliharaan seharusnya melibatkan pengurusan keharmonian di antara 

manusia sejagat dan alam semulajadi. 

11. Pemuliharaan adalah berkaitan dengan penggunaan sumber semulajadi 

secara cekap. 

iii. Pemuliharaan-Pemeliharaan dapat dicapai secara ideal daripada 

pandangan agama dan spiritual. 

Jelaslah, langkah pemuliharaan adalah berkait rapat dengan faktor sumber 

semula jadi yang menunjukkan pekaitan yang rapat antara manusia dan alam 

semulajadi tennasuklah haiwan. Ini dapat dilihat dengan lebih jelas melalui fungsi dan 

faedah yang diberikan alam semulajadi. 

Secara amnya, terdapat empat kategori bagi fungsi dan faedah alam semulajadi 

dan persekitaran seperti yang di nyatakan oleh Spillberg dan Hardes (1992) yang 

merangkumi etika dan nilai moral, keseronokan dan nilai astetik, nilai material yang 

berkaitan dengan faedah dan nilai persekitaran. Senarai lengkap fungsi serta faedah 

